
FÓGRA FAISNÉISE d’IARRTHÓIRÍ 
 

Comórtas Earcaíochta Oscailte chun painéil a bhunú le haghaidh ceapachán go dtí an ról 
seo a leanas: 

 
 Oibrí Ginearálta Banda 2 / Tiománaí Tochaltóra 360°  

(Poist Shéasúracha, ar Théarma Seasta & Poist Bhuana) 
 

ag  
(1) Rannán Cothabhála ar Dhraenáil Artaireach agus Seirbhísí Tógála i gContaetha na 

Gaillimhe, Mhaigh Eo, Ros Comáin agus oibreacha atá á mbainistiú ag Ceantar Iosta Áth 
Cinn 

 
(2) Rannán Cothabhála ar Dhraenáil Artaireach agus Seirbhísí Tógála i gContaetha Mhaigh 

Eo, Ros Comáin, Liatroma, Shligigh agus oibreacha atá á mbainistiú ag Ceantar Iosta Bhéal 
an Átha. 

 
(3) Rannán Cothabhála ar Dhraenáil Artaireach agus Seirbhísí Tógála i gContaetha Dhún na 

nGall, Liatroma agus oibreacha atá á mbainistiú ag Ceantar Iosta Leifir. 
 

Tagairt an Chomórtais: 2023/093 
Dáta deiridh 5.30pm Déardaoin, an 15 Feabhra 2024  

 
Tá Oifig na nOibreacha Poiblí (OPW) ag glacadh le hiarratais ar phoist ag grád Oibrí Ginearálta 
Banda 2 (Tuaithe) / Tiománaí Tochaltóra 360° i Rannán um Chothabháil ar Dhraenáil Artaireach 
Réigiún an Iarthair agus Rannán Seirbhísí Tógála OPW. 
 
Is post Tionsclaíocha Neamhbhunaithe Stáit é ról an Oibrí Ghinearálta Bhanda 2 (Tuaithe) / 
Tiománaí Tochaltóra 360° atá bunaithe ar 39 uair an chloig in aghaidh na seachtaine (Luan go 
hAoine), agus ceapfar an té faoi réir thréimhse phromhaidh 7 mí, a bhféadfaí í a fhadú go 10 mí in 
imthosca áirithe. Chun a bheith fostaithe sa ról go fóill ag deireadh na Tréimhse Promhaidh, ní mór 
don té a cheapfar ceanglais an phoist a bhaint amach go hiomlán i rith na Tréimhse Promhaidh.  
Socraítear na huaireanta oibre sonracha de réir cheanglais na bainistíochta áitiúla. 
 
Tá an OPW freagrach as cothabháil scéimeanna draenála artairí a cuireadh i gcrích faoin Acht 
Siltin Airtéirigh 1945, as tógáil agus cothabháil scéimeanna cosanta tuilte faoi Acht 1995 (Leasú) 
agus faoi Reachtaíocht maidir le Pleanáil agus Forbairt (scéimeanna faoi stiúir na nÚdarás Áitiúil). 
Cuireann Rannán an Réigiúin Iarthair comhairle ghairmiúil ar fáil freisin maidir le scéimeanna 
cosanta tuilte agus nithe gaolmhara a chur chun cinn. Déantar tógáil scéimeanna de chuid rannán 
Réigiún an Iarthair ag baint úsáid as an “Múnla Oibreacha arna bhainistiú go díreach”, arb é atá 
iontu lucht saothair mór le haghaidh saothar díreach, a gcuireann soláthraithe agus fochonraitheoirí 
sa rannán phríobháideach leis de réir mar is gá. 
 
Is comórtas earcaíochta oscailte de chuid an OPW é seo ar féidir le hiarratasóirí a bhfuil na 
híoscheanglais incháilitheachta acu cur isteach air.  Ba cheart do dhaoine ar mian leo iad a 
cheapadh mar Oibrí Ginearálta Banda 2 (Tuaithe) / Tiománaí Tochaltóra 360° i Rannán Cothabhála 
ar Dhraenáil Artaireach agus Seirbhísí Tógála, agus a chomhlíonann na riachtanais incháilitheachta 
is gá, foirm iarratais chomhlánaithe agus shínithe a chur isteach.  D'fhéadfadh próiseas 
gearrliostaithe a bheith i gceist leis an bpróiseas roghnúcháin, bunaithe ar an bhfaisnéis a chuirtear 

ar fáil ar an bhfoirm iarratais, a chinnfidh iad siúd a dtabharfar cuireadh dóibh chuig agallamh 
iomaíoch.  
 
Úsáidfidh OPW an próiseas agallaimh iomaíoch, chun an t-iarrthóir a roghnú a mheastar a bheith 
oiriúnach lena cheapadh chuig an bpost agus d’fhéadfaí painéal cúltaca a bhunú, a bheidh i 
bhfeidhm ar feadh tréimhse teoranta, agus féadfar é a úsáid chun poist shéasúracha, ar théarma 
seasta nó poist bhuana áirithe a líonadh a d'fhéadfadh teacht chun cinn i Rannán Draenála, 
Cothabhála agus Seirbhísí Tógála Réigiún an Iarthair. 
 
Má chuirtear duine ar phainéal/ar phainéil, ní thugtar le tuiscint ná ní ráthaítear leis sin go dtairgfear 
post dóibh siúd má chuirtear ar phainéal/ar phainéil iad. Sa chás go ndéanfar tairiscint ar 
cheapachán, déanfar an cinneadh sin in ord fiúntais maidir leo siúd atá ar an bpainéal cuí beag 
beann ar fhad thréimhse an chonartha a thairgtear agus an limistéar/na limistéir ar leith ina mbeadh 
an post lonnaithe.  
 
Déanfar na ceapacháin chuig poist cheadaithe de réir mar a mheasann bainistíocht OPW gur 
iomchuí é agus cibé uair a mheasann sé gur iomchuí é agus beidh sé faoi réir an t-iarrthóir a bheith 
in ann na ceanglais sláinte agus riachtanais an phoist a chomhlíonadh agus an caighdeán 
riachtanach a bhaint amach ar mheasúnú praiticiúil tiomána. Bíonn tosaíocht ag painéil 
inmheánacha maidir le ceapachán thar phainéil na gcomórtas oscailte. 
 
Cuirfear painéil ar leith le chéile do cheantar Iosta Áth Cinn, ceantar Iosta Bhéal an Átha agus 
ceantar Iosta Leifir san ord fiúntais ar gach painéal de réir mar a chinnfidh an Bord Agallaimh.  
 

Poist mar Oibrí Ginearálta Banda 2 (Tuaithe)/Tiománaí Tochaltóra 360° Rannán 
Cothabhála Draenála agus Seirbhís Tógála 
 

(1) Contaetha na Gaillimhe, Mhaigh Eo, Ros Comáin agus oibreacha atá á mbainistiú ag 
Ceantar Iosta Áth Cinn 

A. Cothabháil ar Dhraenáil Artaireach  

B. Rannán Seirbhísí Tógála  

 

(2) Contaetha Mhaigh Eo, Ros Comáin, Liatroma, Shligigh agus oibreacha atá á 
mbainistiú ag Ceantar Iosta Bhéal an Átha. 

C. Cothabháil ar Dhraenáil Artaireach  

D. Rannán Seirbhísí Tógála  

 

(3) Contaetha Dhún na nGall, Liatroma agus oibreacha atá á mbainistiú ag Ceantar Iosta 
Leifir. 

E. Cothabháil ar Dhraenáil Artaireach  

F. Rannán Seirbhísí Tógála  

 
Beidh feidhm ag an bpróiseas seo a leanas maidir le tairiscintí: 
Féadfaidh iarrthóirí roghanna a chur in iúl maidir le poist i gCothabháil ar Dhraenáil Artaireach nó i 
Seirbhísí Tógála, ach beidh feidhm ag an bpróiseas seo a leanas maidir le tairiscintí. 
 
Ní fhéadfaidh iarrthóirí aon tairiscint ar phoist Shéasúracha, ar phoist ar Théarma Seasta nó ar 
phoist Bhuana le haghaidh A, C nó E i gCothabháil ar Dhraenáil Artaireach nó B, D nó F i Seirbhísí 
Tógálaí ach uair amháin, agus cineál amháin conartha, cibé acu Séasúrach, Téarma Seasta nó 
Buan, ach uair amháin an ceann.  Má dhiúltaíonn iarrthóir do cheachtar de na roghanna thuas, ní 
dhéanfar aon tairiscint bhreise don chineál sonrach conartha sin i suíomh ar leith laistigh de 
Sheirbhísí Cothabhála Draenála Artairí nó Tógála.  Fanfaidh an t-iarrthóir, áfach, ar phainéil eile ar 
chuir siad in iúl gur fearr leo iad, fad agus a mhairfidh an painéal/na painéil. Déantar gach tairiscint 
in ord fiúntais ar phainéil chúltaca tar éis próiseas agallaimh iomaíoch. 
 
Mar shampla: 

Léiríonn Iarrthóir Z rogha le haghaidh Cothabháil ar Dhraenáil Artaireach i Suíomhanna (1) 
Iosta Áth Cinn agus (2) Iosta Bhéal an Átha agus Seirbhísí Tógála i Suíomh (1) Iosta Áth 
Cinn. 
Tairgtear post Séasúrach d'Iarrthóir Z in (A) Cothabháil ar Dhraenáil Artaireach sa suíomh 
geografach atá clúdaithe ag Iosta Áth Cinn. 
Diúltaíonn Iarrthóir Z don phost seo, mar sin ní thairgfear a thuilleadh post Séasúrach in (A) 
Cothabháil ar Dhraenáil Artaireach sa suíomh geografach atá clúdaithe ag iosta Áth Cinn.  
 
Mar sin féin, fanfaidh Iarrthóir Z ar an bpainéal ionas go dtairgfear post ar Théarma Seasta nó Buan 
dó in (A) Cothabháil ar Dhraenáil Artaireach i suíomh geografach atá clúdaithe ag Iosta Áth Cinn 
agus post Séasúrach, post ar théarma Seasta nó post Buan in (C) Cothabháil ar Dhraenáil 
Artaireach i suíomh geografach atá clúdaithe ag Iosta Bhéal an Átha agus séasúrach, téarma 
seasta nó buan i Seirbhísí Tógála i suíomh geografach atá clúdaithe ag Iosta Áth Cinn. 
 
Má dhiúltaíonn Iarrthóir Z gach tairiscint phoist dá réir sin, laghdóidh sé/sí a roghanna de réir a 
chéile agus sa deireadh ní thairgfear conarthaí Cothabhála ar Dhraenáil Artaireach nó Seirbhíse 
Tógála ar bhonn Séasúrach, ar Théarma Seasta nó ar bhonn Bhuan dó, atá bunaithe in aon 
cheann de na suíomhanna geografacha roghnaithe.  
 
Bunchritéir Incháilitheachta (faoin dáta deiridh) 
 
 Cárta CSCS reatha a bheith agat don Tochaltóir 3600 (do chatagóir os cionn 5 thona) 

agus taithí oibre air a úsáid. 
 

 Láncheadúnas tiomána glan reatha a bheith agat catagóir B & W*;*1,2 
Tabhair do d’aire: * (1) Mura gceadaítear ach carranna a thiomáint a bhfuil traiseoladh 
uathoibríoch acu faoi do cheadúnas tiomána Éireannach (a léirítear tríd an gcód 78 ar an 
gceadúnas), níl tú incháilithe. (2) Ón 1 Eanáir 2021 má tá cónaí ort in Éirinn agus má tá 
ceadúnas tiomána de chuid na Ríochta Aontaithe/Thuaisceart Éireann agat ní bheidh sé bailí 
le tiomáint anseo in Éirinn níos mó. Níl sé dleathach chun críocha tiomána agus dá bhrí sin 
caithfear é a athrú.  Tá sé ríthábhachtach go mbeadh ceadúnas tiomána bailí agat agus go 
bhfuil cead agat de réir dlí a bheith ag tiomáint in Éirinn trí cheadúnas RA/TÉ a mhalartú ar 

cheadúnas tiomána Éireannach. Tuilleadh eolais le fáil ar: www.ndls.ie. 

 Cárta Pas Sábháilte reatha;** a bheith agat 
Tabhair do d’aire: ** Mura bhfuil cárta pas sábháilte reatha ar fáil, glacfar le cruthúnas gur 
cuireadh an Cúrsa Pas Sábháilte i gcrích go rathúil roimh an dáta deiridh. 

 
 
Ag obair faoi/Limistéar Oibre 
Déanfaidh an Ceann Rannáin ábhartha (Innealtóir Grád 1) suíomh/feidhm a shannadh don Oibrí 
Ginearálta Banda 2 (Tuaithe)/Tiománaí Tochaltóra 360° (an Rannán Cothabhála ar Dhraenáil 
Artaireach agus Seirbhísí Tógála) agus tuairisceoidh sé don Innealtóir Grád 2 agus d'aon duine 
eile ar sannadh nó ar tarmligeadh údarás dó/di.   
 
Riachtanais agus Príomhdhualgais Oibrí Ghinearálta Banda 2 (Tuaithe) /Tiománaí 
Tochaltóra 360° (an Rannán Cothabhála ar Dhraenáil Artaireach agus Seirbhísí Tógála)  

Tabhair do d’aire: Leagtar amach sa liosta seo, nach liosta iomlán é, an réimse leathan dualgas a 
d’fhéadfadh a bheith ar Oibrí Ginearálta Banda 2 (Tuaithe)/Tiománaí Tochaltóra 360° (Cothabháil 
ar Dhraenáil Artaireach agus Scéim Tógála Caipitil). Léireoidh difríochtaí i riachtanais na bpost 
aonair riachtanais bainistíochta agus oibríochta suíomhanna faoi leith agus réimsí faoi leith oibre. 
 

 Tabharfar faoi oibriú agus rialú tochaltóirí hiodrálacha agus innealra eile ar an Scéim faoi 
threoir an Innealtóra/Mhaoir; 

 Oibríochtaí meaisín/láithreach a mhaoirsiú faoi threoir an Innealtóra/an tSaoiste. 
 Cothabháil ar chainéil agus oibríochtaí tógála a dhéanamh; 
 Oibríochtaí feabhsaithe sruthán a dhéanamh faoi threoir bainistíocht líne; 
 Tabhairt faoi chigireachtaí struchtúir scéime ar dhroichid agus ar struchtúir choimhdeacha; 
 Cuidiú le deisiú struchtúr na scéime agus le struchtúir scéime a athchur; 

http://www.ndls.ie/


Oscailte - Oibrí Ginearálta Banda 2 (Tuaithe) / Tiománaí Tochaltóra 360° - Draenáil Réigiún an Iarthair Leathanach 4 as 9 

 Cabhrú le cigireachtaí ar chlaífort agus oibriú ar dheisiú agus ar athchóiriú claífoirt; 
 Corrchúnamh a thabhairt in oibríochtaí láimhe cothabhála cainéal; 
 Taifid agus taifid chumarsáide ardchaighdeáin (ISO) a choinneáil, de réir mar is gá; 
 Dul i gcomhairle le húinéirí talún, Iascach Intíre Éireann, leis an tSeirbhís Páirceanna 

Náisiúnta agus Fiadhúlra agus eile; 
 Na riachtanais Sláinte & Sábháilteachta uilig a chomhlíonadh de réir mar a ordaítear; 
 Cloí le gach prótacal agus ceanglas comhshaoil de réir mar a ordaítear; 
 An caighdeán riachtanach a bhaint amach agus freastal ar an oiliúint ionduchtúcháin, na 

cúrsaí oiliúna ar láimhsiú sábháilte, agus ar chúrsaí eile maidir le caomhnú an 
chomhshaoil, foirgníocht, maoirseacht agus sláinte agus sábháilteacht de réir mar a éilíonn 
an OPW; 

 Créfoirt innealtóireachta sibhialta agus oibríochtaí foirgníochta a dhéanamh; 
 Oibríochtaí meaisín/láithreach a mhaoirsiú faoi threoir an Innealtóra/an tSaoiste. 
 Oibreacha talún, lena n-áirítear tochailtí trialacha, duchtobair, píbobair, tochailt etc. a 

dhéanamh; 
 Cuidiú le hoibreacha réamhtheilgthe agus coincréiteacha in-situ, droichid mhóra agus lintéir 

etc. a thógáil. 
 Cuidiú le deisiú struchtúr na scéime agus le struchtúir scéime a athchur; 
 Cuidiú le hoibreacha ar chlaífoirt a thógáil, a dheisiú agus le cigireachtaí a dhéanamh orthu, 
 Foirmeánacht Chomhlra: taithí ar chomhlra a chur le chéile; 
 Ciall a bhaint as líníochtaí agus tabhairt faoi oibreacha cruach - cruachfhosú, cruach a 

ghearradh/a lúbadh mar is gá; 
 Tuiscint ar mheasúnuithe riosca agus ráitis maidir le modhanna oibre a chruthú. 

 

I dteannta leis sin, tá dualgas ar an Oibrí Ginearálta Banda 2 / Tiománaí Tochaltóra 360° 
tabhairt faoi dhualgais an Oibrí Ghinearálta Banda 3. 

Léirítear sa liosta seo, nach liosta iomlán é, ról an Oibrí Ghinearálta Banda 3: 

 Oibreacha coincréite; comhlra; coincréitiú; cruachfhosú; blocobair; 
 Oibreacha talún, lena n-áirítear duchtobair, píbobair, tochailt etc. 
 Oibriú gléasra, de réir mar is cuí don oiliúint a fhaightear; 
 Oibríochtaí spraeála láimhe, de réir mar is cuí don oiliúint a fhaightear; 
 Scafalra, de réir mar is cuí don oiliúint a fhaightear; 
 Cabhrú le cigireachtaí ar struchtúir; 
 A bheith ag obair ar dhroichid agus struchtúir eile a thógáil agus a dheisiú; 
 A bheith ag obair ar oibríochtaí cothabhála cainéal agus tabhairt faoi na tascanna 

gaolmhara go léir i.e. siolta agus smionagar a bhaint, fál, duilliúr a ghearradh siar etc. 
 Cabhrú le cigireachtaí ar chlaífort; 
 Cothabháil ghinearálta ar iostaí agus ar shuiteálacha; 
 Oibriú gléasra/trealaimh, lena n-áirítear sábha slabhracha agus sábha cuaille; 

 Feithiclí a thiomáint; 

 Taifid agus cumarsáid ardchaighdeáin ISO a choinneáil, de réir mar is gá. 

Is gá don Oibrí Ginearálta: 

 Solúbthacht agus soghluaisteacht a léiriú, i gcomhréir le riachtanais na seirbhíse; 
 Cur leis an meanma foirne agus le timpeallacht oibre éifeachtach na foirne agus iad a 

choinneáil ar bun; 
 Guaim a choinneáil air/uirthi féin agus é/í ag obair faoi bhrú nuair atá siad ag dul i ngleic le 

teagmhais go héifeachtach; 
 Breithiúnais ghrinne a dhéanamh i gcásanna éigeandála; 
 A bheith ag obair as a stuaim féin de réir orduithe an mhaoir/ an bhainisteora fad agus atá 

sé/sí mar bhall éifeachtach d’fhoireann níos mó; 
 Scileanna idirphearsanta agus cumarsáide éifeachtacha den scoth a léiriú chomh maith le 

bealach gairmiúil, béasach agus dea-mhúinte a bheith aige/aici nuair a bhítear ag déileáil le 
comhghleacaithe, leis an mbainistíocht agus leis an bpobal; 

 Cur chuige oibre dearfach, solúbtha agus réamhghníomhach a chur i bhfeidhm mar aon 
leis an gcumas láithreacht oibre éifeachtach a bheith aige/aici 

 An obair uilig a dhéanamh ar bhealach éifeachtúil agus sábháilte, de réir orduithe an 
Innealtóra / an Mhaoir, i dtaca leis/léi féin, leis na comhghleacaithe agus leis an bpobal trí 
thuiscint, comhlíonadh agus cur i bhfeidhm na gceanglas Sláinte agus Sábháilteachta; 

 Tabhairt faoi oiliúint nuair is gá; 
 An cumas fisiciúil a bheith ann/inti réimse iomlán ceanglais an phoist a chomhlíonadh; 
 Dualgais/oibreacha eile a dhéanamh a mheasann an bhainistíocht is iomchuí don ghrád 

agus don ról; 
 Comhoibriú le hoibriú agus tabhairt isteach na gcleachtas nua oibre agus na 

teicneolaíochta, e.g. taibléid, fóin chliste, rianú feithicle, scaipeadh eolais leictreonaigh lena 
n-áirítear tuairisciú suímh; 
 

Tá feidhm ag dálaí oibre speisialta:  
 Ualaí ciotacha/ troma a láimhseáil agus a ardú de láimh; 
 Ualaí ciotacha / troma a ardú go meicniúil;  
 Feasacht comhshaoil; 
 Obair ar airdí móra agus in áiteanna cúnga; 
 Obair i ndrochaimsir; 
 Trácht a bhainistiú agus cabhrú le nithe a bhogadh chuig láithreacha agus ar ais; 
 A bheith ag déileáil go híogair le baill den phobal/úinéirí réadmhaoine; 
 Guaiseacha – nithe géara, ceimiceáin, trácht, fiadhúlra, talamh míchothrom/bog, baill mhí-

ordúla den phobal; 
 Ag obair in uisce nó in aice le huisce; 
 Ag obair i gceantair mhóra uirbeacha; 
 Ag obair i gceantair iargúlta tuaithe. 
 Bainistíocht obair plandaí in aice le línte cumhachta leictreacha lasnairde agus bonneagar 

fóntais eile. 
 Ceanglófar ar dhaoine a cheapfar tuairisciú go díreach chuig an obair, de réir mar a ordóidh 

an bhainistíocht, chuig aon suíomh sna ceantair atá faoi chúram an Iosta sannta de chuid 
OPW faoina bhfuil an post á thairiscint. 

 
Teagmhálacha le: 

 Foireann Oifig na nOibreacha Poiblí; 
 Údaráis Áitiúla, soláthraithe leathstáit agus soláthraithe seirbhíse/fóntais eile; 
 Baill den phobal; 
 Conraitheoirí agus soláthraithe seachtracha; 
 Úinéirí talún/réadmhaoine. 

 

Tá an sainchuntas poist seo ceaptha mar threoir ghinearálta ar raon na ndualgas 
agus níl sé cinntitheach ná sriantach. 
 
Fostaíocht Sheachtrach 
Is post lánaimseartha é seo agus níl cead ag an gceapaí a bheith páirteach i ná a bheith 
ceangailte le haon ghnólacht seachtrach nó le haon ghníomhaíocht sheachtrach a bheadh ar aon 
bhealach i gcoimhlint le leasanna OPW, nó a bheadh i neamhréir lena staid oifigiúil, nó a 
chuirfeadh isteach ar a gcumas chun a ndualgais a bhaint amach. Ar an ábhar sin, ba cheart d’aon 
cheapaí a bheartaíonn a bheith páirteach i nó ceangailte le haon ghnólacht seachtrach nó le haon 
fhostaíocht sheachtrach an Rannóg um Bainistiú Acmhainní Daonna (Oibríochta) OPW a chur ar 
an eolas.  
 
Sláinte 
Sula nglactar leis go bhfuil an té a cheapfar oiriúnach don phost, ní mór dó nó di critéir áirithe a 
shásamh lena n-áirítear oiriúnacht i leith na sláinte. Tá an cúram ar an té a cheapfar a oiriúnacht a 
dhearbhú, de réir mar is fearr is eol dó agus a chreideann sé, maidir lena stádas sláinte, agus 
chuige sin, iarrfar ar an té a cheapfar ráiteas féindearbhaithe sláinte a chomhlánú. Tabhair do 
d’aire go bhféadfaí duine a cheaptar a dhéanann aon mhíráitis, aon ráitis neamhiomlána agus/nó 
ráitis bhréagacha a dhícháiliú ón gcomórtas agus/nó d’fhéadfaí ceapachán an duine sa phost a 
fhoirceannadh láithreach. 
 
Grinnfhiosrúchán an Gharda Síochána 

D’fhéadfaí go lorgófaí grinnfhiosrúchán an Gharda Síochána maidir le daoine aonair atá á meas 
lena gceapadh.  Ní mór don té atáthar chun a cheapadh foirm ghrinnfhiosrúchán an Gharda 
Síochána a chomhlánú agus a sheoladh ar ais, agus cuirfear na foirmeacha sin ar aghaidh go dtí 
an Garda Síochána chun seiceálacha slándála a dhéanamh. Tá riachtanais deimhniúcháin ó 
fhórsa póilíneachta na tíre ina raibh cónaí ar an té atáthar chun a cheapadh i gceist leis an 
bpróiseas grinnfhiosrúcháin. D’fhéadfadh daoine a roghnófar lena gceapadh faoin gcomórtas seo 
tairiscintí ar cheapachán a fháil, agus bheidís in ann tús a chur leis an bpost sin agus leanúint den 
fhostaíocht faoi réir grinnfhiosrúchán sásúil a bheith faighte ón nGarda Síochána maidir leis an té 
atáthar chun a cheapadh. 
 
Pá 
Tá an scála pá seachtainiúil don Oibrí Ginearálta Banda 2 (Tuaithe)/Tochaltóir 360°, le 
héifeacht ón 1 Deireadh Fómhair 2023 mar seo a leanas: 
 

Dul Chun Cinn 
Incriminteach 

Pointe Neamh – RPP  
(Beidh feidhm ag an ráta sin 

nuair nach gá don té a 
cheapfar Ranníocaíocht 

Phearsanta Pinsin a 
dhéanamh). 

RPP  
(Cuirfear an ráta seo i 
bhfeidhm sa chás go 

mbíonn an té a cheapfar 
ina iontrálaí nua nó ina 

státseirbhíseach a 
ceapadh an 1 Eanáir 2013 
nó ina dhiaidh sin agus go 

gceanglaítear air/uirthi 
Ranníocaíocht 

Phearsanta Pinsin a íoc). 

Ar Thosach Fostaíochta 1 €642.53 €672.58 

Tar éis 6 mhí 2 €672.25 €700.54 

Tar éis 1.5 Bliain 3 €700.98 €723.90 

Tar éis 2.5 Bliain 4 €708.99 €735.70 

Tar éis 3.5 Bliain 5 €720.24 €747.43 

Tar éis 4.5 Bliain 6 €724.86 €759.24 

Tar éis 5.5 Bliain 7 €736.07 €771.00 

Tar éis 6.5 Bliain 8 €747.22 €782.77 

Tar éis 7.5 Bliain 9 €758.41 €794.54 

 
Íocfar an té a cheapfar ag an bpointe cuí den scála pá. 
Is trí Aistriú Ciste Leictreonaigh (EFT) i gcuntas bainc roghnaithe an oifigigh a íocfar an pá ar bhonn 
seachtainiúil. Ní féidir íocaíocht a dhéanamh go dtí go soláthrófar uimhir chuntais bainc agus cód 
sórtála bainc d’Oifig na nOibreacha Poiblí. Déanfar asbhaintí reachtúla ón bpá de réir mar is cuí.  

Nóta Tábhachtach:   
Féadfar incrimintí a bhronnadh ag brath ar athruithe sna téarmaí agus coinníollacha maidir le 
hincrimintí pá sa Státseirbhís agus Seirbhís Phoiblí go ginearálta.   
 

Rúndacht  
Faoi réir fhorálacha an Achta um Shaoráil Faisnéise, 2014, caithfear le hiarratais go huile is go 
hiomlán faoi rún. Caitear le gach gné den iarratas agus den phróiseas measúnaithe go huile is go 
hiomlán faoi rún agus ní nochtar iad d’aon duine, ach amháin dóibh siúd atá bainteach go díreach 
leis an bpróiseas measúnaithe. 
 
Faisnéis thábhachtach eile  
Ní ghlacfaidh Oifig na nOibreacha Poiblí freagracht ar bith as aon chostais a thabhaíonn na 
hiarrthóirí a aisíoc. Má ghlactar duine isteach sa chomórtas nó má iarrtar air/uirthi teacht chun 
freastal ar aon chuid den phróiseas roghnúcháin, níor cheart a thuiscint uaidh sin go bhfuil Oifig na 
nOibreacha Poiblí sásta go gcomhlíonann an duine sin riachtanais an chomórtais, nó nach 
ndícháilítear é/í de réir dlí ón bpost a fháil agus ní hionann é sin agus ráthaíocht go ndéanfar 
tuilleadh breithnithe ar a iarratas/hiarratas. Tá sé tábhachtach, dá bhrí sin, go dtabharfá faoi deara 
go bhfuil sé de dhualgas ortsa a chinntiú go gcomhlíonann tú ceanglais incháilitheachta an 

chomórtais sula bhfreastalaíonn tú. Má thagann tú chuig scrúduithe roghnúcháin/agalla(i)mh gan 
na ceanglais iontrála is gá a chomhlíonadh, cuirfidh tú costas gan ghá ort féin.  
 
Má dhiúltaíonn an té a cheaptar do phost, nó tar éis dó glacadh leis, má scarann sé leis nó má 
thagann folúntas breise chun cinn, féadfaidh Oifig na nOibreacha Poiblí, dá rogha féin, duine eile a 
roghnú lena cheapadh ar thorthaí an phróisis roghnúcháin seo.  
 
Oibleagáidí Iarrthóirí  

 Níl cead ag iarrthóirí faisnéis bhréige a sholáthar go feasach nó go meargánta;  

 Níl cead ag iarrthóirí canbhasáil a dhéanamh ar dhuine ar bith, trí aslú nó gan aslú;  

 Ba cheart d'iarrthóirí a thabhairt faoi deara go ndéanfar daoine a dhícháiliú má dhéanann 
siad canbhasáil agus go ndéanfar iad a eisiamh ón bpróiseas dá bharr. 

 Níl cead ag iarrthóirí cur isteach ar an bpróiseas nó é a chur i gcontúirt ar aon bhealach;  

 Níl cead ag tríú páirtí iarrthóir a phearsanú ag céim ar bith den phróiseas;  

 Beidh aon duine a sháraíonn na forálacha thuas nó a chabhraíonn le duine eile na 
forálacha thuas a shárú, ciontach i gcion. Má fhaightear go bhfuil duine ciontach i gcion 
d'fhéadfaí fíneáil nó tréimhse príosúin a ghearradh air/uirthi; 

 Ina theannta sin, má fhaightear go bhfuil duine ciontach i gcion agus go bhfuil, nó go raibh, 
an duine sin ina iarrthóir i bpróiseas earcaíochta, mar sin: sa chás nár ceapadh an duine 
sin i bpost cheana féin, déanfar é/í a dhícháiliú ó bheith ina iarrthóir/hiarrthóir; agus sa chás 
gur ceapadh é/í tar éis an phróisis earcaíochta atá i gceist, ní mór dó/di géilleadh don 
cheapachán sin.  

 
Critéir shonracha iarrthóirí  
Ní mór d’iarrthóirí:  

 An t-eolas agus an cumas a bheith acu dualgais an phoist lena mbaineann a 
chomhlíonadh; 

 A bheith oiriúnach ar fhorais phearsantachta; 

 A bheith oiriúnach ar gach bealach ábhartha eile dá gceapadh chuig an bpost lena 
mbaineann; agus, má éiríonn leo, ní cheapfar chun an phoist iad, ná ní leanfaidh siad de 
bheith ag obair sa phost, ach amháin:  

 mura n-aontaíonn siad tabhairt faoi na dualgais a ghabhann leis an bpost agus mura 
nglacann siad leis na coinníollacha faoina gcomhlíontar na dualgais, nó faoinar gá na 
dualgais, a chomhlíonadh; 

 go bhfuil siad go hiomlán cumasach agus ar fáil, agus go hiomlán cumasach, chun 
tabhairt faoi na dualgais a ghabhann leis an bpost.  

 
Cinneadh iarrthóireacht a aistarraingt  
Ní thabharfar san áireamh aon iarrthóirí nach bhfreastalaíonn ar agallamh nó scrúdú eile a iarrann 
Oifig na nOibreacha Poiblí orthu, nó nach dtugann fianaise a theastaíonn ó Oifig na nOibreacha 
Poiblí i leith ceist ar bith atá ábhartha don iarrthóireacht.  
 
Cosaint Sonraí agus Ráiteas Rúndachta  
Trí fhoirm iarratais a sheoladh chun cur isteach ar earcaíocht, nó ar ardú céime nó ar shannadh 
laistigh de, Oifig na nOibreacha Poiblí, tugann an t-iarrthóir cead sonraí pearsanta a soláthraíodh a 
phróiseáil mar chuid den phróiseas roghnúcháin agus mar chuid de riar an chomórtais sin.  
 
Tríd an aontú seo a thoiliú, tugann iarrthóirí cead don Rannóg um Bainistíocht Acmhainní Daonna 
(Oibríochta) in Oifig na nOibreacha Poiblí na sonraí a soláthraíodh mar pháirt den fhoirm iarratais 
seo a phróiseáil ar chúiseanna riaracháin agus chun go gcuirfear na sonraí ábhartha ar fáil do 
bhoird mheasúnaithe chun na hiarrthóirí is oiriúnaí a mheas agus a roghnú. Seachas an chóip den 
Cheadúnas Tiomána, agus critéir riachtanacha eile (más infheidhme), a choimeádfar ar bhonn 
riaracháin sa chás go gceaptar iarrthóir, ní úsáidfear na sonraí a soláthraíodh ar aon chúis eile 
agus coimeádfar iad i gcomhréir le beartas coinneála Oifig na nOibreacha Poiblí.  
 
Coimeádfar faisnéis den chineál sin sábháilte agus slán i gcomhréir le forálacha na nAchtanna um 
Chosaint Sonraí.   Déileálfar le haon fhaisnéis phearsanta go rúnda agus ní roinnfear le haon 

pháirtí eile í seachas leo siúd ar sannadh páirt sa phróiseas roghnúcháin dóibh agus atá bainteach 
le riar an chomórtais. 

 

Próiseas Iarratais 
Glacfar le hiarratais don phost ó iarrthóirí a chomhlíonann na buncheanglais incháilitheachta thuas. 
Úsáidfear measúnú gearrliosta chun na hiarrthóirí a iarrfar orthu teacht chun agallaimh iomaíoch a 
roghnú. Bunófar an próiseas gearrliostaithe ar mheasúnú na faisnéise a soláthraítear ar an Bhfoirm 
Iarratais. Agus an Fhoirm Iarratais á chomhlánú agat, tapaigh an deis chun an oiread faisnéise agus 
is féidir a sholáthar chun cáilíochtaí agus taithí ábhartha a léiriú chun tacú le d’iarratas.  Tar éis na 
hiarrthóirí a ghearrliostú, beidh ar na hiarrthóirí oiriúnacha dul faoi agallamh iomaíoch.  
 

Úsáidfidh OPW an próiseas agallaimh iomaíoch chun go roghnóidh an Bord Agallaimh an t-iarrthóir 
is oiriúnaí chun an post a dhéanamh dar leo, agus foirmeofar painéal de na céad iarrthóirí eile is 
oiriúnaí, a bheidh i bhfeidhm ar feadh tréimhse teoranta. 
 

Ní mheastar ach na daoine is oiriúnaí d’áit ar an bpainéal, tríd an mBord Agallaimh ag an agallamh 
iomaíoch, a cheapfar ar an bpainéal in ord fiúntais tríd an mBord Agallaimh. Ní ghealltar ná ní 
ráthaítear go dtairgtear post dóibh siúd má chuirtear ar an bpainéal iad.  
 

Déanann OPW na poist dheimhnithe a cheapadh go hiarrthóirí nuair a mheasann bainistíocht OPW 
gurb iomchuí é agus beidh an méid sin faoi réir:  
 

 Teistiméireachtaí sásúla maidir leis an iarrthóir a fháil 

 Go gcomhlíonann an t-iarrthóir ceanglais sláinte an phoist; 

 Go sásaíonn an t-iarrthóir Ceanglais Ghrinnfhiosrúcháin an Gharda Síochána. 

Mura nglacann ball painéil le tairiscint ar cheapacháin, nuair a thairgtear í, ní féidir leis an mball 
painéil sin níos mó tairiscintí poist a fháil.   
 

D’fhéadfadh go n-éileofaí ar na hiarrthóirí fianaise dhoiciméadach shásúil a thabhairt maidir leis na 
cáilíochtaí uile 
atá á n-éileamh acu, agus ní mór den fhianaise sin a bheith curtha ar fáil go pras má iarrtar ar na 
hiarrthóirí. Murar féidir an fhianaise 
dhoiciméadach sin a sholáthar nuair a iarrtar ort, d’fhéadfaí go ndícháileofaí duine ón gcomórtas 
agus/nó go ndéanfaí an conradh a fhoirceannadh. 
 
Ní mór d’iarrthóirí iad seo a leanas a chur lena bhfoirm iarratais:  

(a) Cóip shoiléir de do Cheadúnas Tiomána, ar chúl agus chun tosaigh. (tá gá leis seo 
chun an buncheanglas incháilitheachta a fhíorú agus chun d’aitheantas a fhíorú má éiríonn 
leat tú a cheapadh); 

(b) Cóip shoiléir de do Chárta Pas Sábháilte Reatha (tá gá leis seo chun an buncheanglas 
incháilitheachta a fhíorú) 

(c) Cóip shoiléir den chárta CSCS Tochaltóir 3600 (catagóir os cionn 5 thona). 

(d) Cóip shoiléir dá gCead Oibre, más infheidhme (is gá do náisiúnach nach bhfuil sa LEE 
cead oibre a bheith acu chun a bheith ag obair in Éirinn, mura bhfuil díolúine acu). 

 
Tá foirm iarratais an phoist le fáil ar shuíomh gréasáin OPW ag www.gov.ie/opw faoi “Earcaíocht in 
Oifig na nOibreacha Poiblí”. Tá comhairle agus faisnéis a d’fhéadfadh cabhrú le hiarrthóirí agus 
agallaithe le fáil ar shuíomh gréasáin OPW.  Má tá suim agat cur isteach ar an bpost thuasluaite 
agus má tá bhraitheann tú go gcomhlíonann tú na critéir a leagtar amach thuas, comhlánaigh an 
Fhoirm Iarratais.  Seol d’fhoirm iarratais i dteannta le cóipeanna de na cáipéisí riachtanacha chuig:  
 

Recruitment@opw.ie 

An dáta deiridh a ghlacfar le foirmeacha iarratais comhlánaithe ná 5.30pm Déardaoin, an 15 
Feabhra 2024.  
 
Mar gheall go ndéanfar gach comhfhreagras ón Earcaíocht ar ríomhphost, is fút féin atá sé 
a chinntiú go gcoinníonn tú súil ar an gcuntas ríomhphoist a luaitear ar an bhfoirm iarratais 
seo agus i gcás ina dtagann aon athrú ar na sonraí teagmhála, ba cheart é sin a sheoladh in 
éineacht le huimhir thagartha an chomórtais chuig recruitment@opw.ie a luaithe agus is 
féidir. 
 

Ní bheidh dliteanas ar OPW maidir le haon chostais a thabhófar chun freastal ar agallamh. 

 
Tá OPW tiomanta do bheartas comhdheiseanna. 

 
Tabhair do d’aire go ndícháileofar iarrthóirí a dhéanann canbhasáil. 

